
Pou Piblikasyon Imedya: 30/07/2025 GOUVENE KATHY HOCHUL

GOUVENE HOCHUL ANONSE PATNE DEVLOPMAN POU KONSTWI LOJMAN Kl
BAZE SOU TRANSPO PIBLIK NAN ESTASYON BEACON METRO NORTH

Yon pati nan vizyon odasye Gouvene Hochul la pou abode kriz lojman Eta
Nouyok la atrave aksyon egzekitif — ki enkli inisyativ pou reitilize sit eta a posede
yo antanke lojman

Pwoje a pral pemét konstwi 265 lojman pou diferan nivo revni, pou sipote
revitalizasyon lokal, epi elaji aksé ak transpo piblik pou rezidan Mid-Hudson yo

Gouvene Kathy Hochul anonse jodi a ke Konséy Otorite Transpo Metwopoliten an
(Metropolitan Transportation Authority, MTA) apwouve pwomoté Jonathan Rose
Companies pou transfome yon pakin ki toupre Estasyon Beacon Metro-North la an yon
devlopman rezidansyel ki gen 265 inite lojman pou diferan nivo revni. Devlopman sa a
se dénye etap enpotan apré Aksyon Egzekitif Gouvene a pou reyafekte sit eta ki pa two
itilize, pou lojman. Reyamenajman an pral konplete efo Vil Beacon pou favorize yon pi
bon koneksyon ant bodmé a, Estasyon Beacon ak Main Street li. Rezidan yo pral kapab
aksede ak Midtown Manhattan atrave liy Hudson Metro-North la nan sélman 78 minit.

"Kle pou fé eta nou an vin yon kote ki pi abddab pou viv senp: konstwi plis lojman,
espesyalman toupre sévis transpo ki regilye ak fyab," Gouvéne Hochul te deklare. "Lé
nou kreye nouvo lojman toupre estasyon Beacon Metro-North lan, n ap respire nouvo
lavi a pou yon sit ki pa t itilize anpil, epi bay plis Nouyoke opotinite pou viv nan yon
kominote dinamik, ak tren rapid ki mennen nan Vil Nouyoke toupre yo. Pwojé sa a se
yon modél ki montre kijan devlopman reflechi ka ranfose kominote yo epi fé eta nou an
vin pi abodab ak pi fasil pou viv."

Gras ak pwogram Reyamenajman Sit ki Pa ltilize pou Lojman (Redevelopment of
Underutilized Sites for Housing, RUSH), finansman ap sipote yon pakin estriktire pou
ranplase zon pakin Metro-North ki egziste deja, avek nouvo inite lojman. Pwogram
RUSH se yon inisyativ Gouvéné Hochul lanse pou reyafekte sit ak pwopriyete eta ki
egziste deja pou lojman. Inisyativ sa a bati sou Dekre Egzekitif 30 Gouveéne a, ki te
mande ajans ak otorite eta yo, tankou MTA, idantifye sit ki apwopriye pou devlopman
lojman.



Prezidan ak Direkté Egzekitif Jeneral MTA, Janno Lieber, te deklare, "Devlopman ki
baze sou transpo piblik se yon doub viktwa pou rejyon an — li kreye kominote ki dinamik
e aksesib, pandan | ap reponn angajman Gouvené Hochul an fave nouvo lojman. Nou
pa ka tann pou nou komanse pwoje Beacon lan"

Prezidan Devlopman ak Kontriksyon MTA a, Jamie Torres-Springer, te deklare,
"Nou fyé pou nou transfome resous MTA yo an devlopman enteresan ak dinamik pou
tout rejyon an, epi mwen kontan pwoje sa a pral konekte 265 nouvo inite lojman ak tout
bon sévis MTA offri."

Vis Prezidan Prensipal Devlopman ki Baze sou Transpo Piblik MTA C&D, Miriam
Harris, te deklare, "Pwojé sa a pral kreye nouvo opsyon lojman ki esansyel pou vil
Beacon ki chita bo larivye a — tout sa pandan y ap ogmante kantite pasaje yo epi
avanse obijektif planifikasyon rejyonal nou yo. Se yon viktwa pou tout Nouyoké, e nou
kontan wé pwojé a ap avanse."

Direkté Egzekitif Jeneral ak Komise Empire State Development lan, Hope Knight,
te deklare, "Elaji opotinite ekonomik pou Nouyoke yo komanse avek lojman kalite — ak
pwojé Estasyon Beacon Metro-North lan montre kijan Gouvéne Hochul ap reponn ak
pwomes li. Avek lidéchip li, Nouyok ap transfome sit eta posede ki pa itilize epi itilize
finansman inovate NY-RUSH pou kreye lojman ki baze sou transpo piblik endispansab
ki ranfose ekonomi lokal yo epi favorize kwasans dirab ak konekte nan kominote tankou
Beacon ak atravé eta a."

Komise Biwo Renouvelman Kay ak Kominote Eta Nouyok, RuthAnne Visnauskas,
te deklare "Anba lidéchip Gouvéné Hochul, Nouyok transfome lide odasye yo an
solisyon reyél. Gras ak pwogram RUSH la, n ap kreye 265 nouvo kay toupre transpo
piblik—yon viktwa pou aksesibilite, dirabilite, ak itilizasyon entelijan té. Deviopman sa a
ap transfome twotwa a an pwogré, montre kijan envestisman estratejik ka chanje
kominote yo pou pi bon epi ede plis Nouyoke viv kote yo ka pwospere."”

Majistra Beacon Lee Kyriacou te deklare, "Pwoje Devlopman ki baze sou Transpo
Piblik ke MTA pwopoze nan Vil Beacon nan pral bay plis opotinite lojman abodab pou
rezidan aktyél ak sa k ap vini yo. Li pral ranplase asfalt nwa enpémeyab ak yon mod vi
ki dirab pou anviwonman— sa k ap ede Beacon soutni lari prensipal nou an, epi fe pati
nou an pou ede rezoud pwoblém mank lojman nan rejyon nou an. Nou espere travay
avek MTA a pou asire ke pwoje a koresponn ak priyorite planifikasyon ak estetik vil la."

Prezidan Jonathan Rose Companies, Jonathan F.P. Rose te deklare, "Nou vréman
kontan paske MTA chwazi nou pou reyamenaje pakin NO nan Estasyon Beacon lan.
Pwoje sa a reprezante youn nan objektif prensipal konpayi an- pou devlope pwoje
ekolojik, ki baze sou transpo piblik, ak pwoje pou moun ki gen diferan kalite revni ak pou
itilizasyon melanje, pou elaji opsyon lojman ak devilopman ekonomik nan kominote akey
yo. E ki kominote eksepsyonélman dinamik, ak kreyatif Beacon ye."



Egzekitif Konte Dutch Sue Serino, te deklare, "Pwojé devlopman sa a ki baze sou
transpo piblik la pral transfome yon pakin eta posede an yon itilizasyon ki pi wo ak pi
benefik, pandan | ap kenbe pakin pou vwayajé yo avek yon estrikti pakin entegre, epi
ogmante of lojman endispansab ak opsyon abodab pou rezidan nou yo".

Ekip Devlopman ki Baze sou Transpo Piblik MTA a travay nan tét kole ak Eta,
minisipalite yo, ak kominote devlopman an pou itilize resous ki deja egziste pou kreye
nouvo lojman epi ogmante frekantasyon an. Pwoje sa a pral kreye inite lojman bo dlo
nan yon kominote ki renome pou bote natirél li, kote ou ka mache ale nan tout restoran,
divetisman ak komodite lari Main Street Beacon genyen pou | ofri.

Agenda Lojman Gouvené Hochul la

Gouvene Hochul angaje | pou | abode kriz lojman Nouyok la epi fé eta a vin pi abodab
ak pi vivab pou tout Nouyoke yo. Nan kad Bidjé Adopte pou Ane Fiskal 2025 la,
Gouvene a te jwenn yon ako enpotan pou ogmante of lojman Nouyok la atravé nouvo
ensitasyon fiskal, e siprime obstak pou devlopman, 500 milyon dola nan devlopman
finansman kapital pou konstwi jiska 15,000 inite sou sit eta, enkli pwojé Vil Beacon
ansanm ak nouvo pwoteksyon pou lokate ak pwopriyete kay yo. Baze sou angajman sa
a, Bidje Ane Fiskal 2026 yo Adopte a gen ladan | plis pase 1.5 milya dola nan nouvo
finansman Eta pou lojman, yon pwogram pilot Koupon Aksé ak Lojman, ak nouvo
régleman pou amelyore abodablite pou lokate ak achté kay yo. Mezi sa yo konplete
Plan Lojman senk ane Gouvéne a, ki koute 25 milya dola, ki enkli nan Bidjé Adopte pou
Ane Fiskal 2023, pou kreye oswa prezeve 100,000 kay abodab atrave eta a. Yo te
kreye oswa konseve plis pase 60,000 kay jiska dat.

Bidje yo te adopte pou ane fiskal 2025 ak 2026 yo te ranfose tou Pwogram Kominote an
Faveé Lojman (Pro-Housing Community Program) Gouvéné a — ki pemet lokalite sétifye
yo jwenn akse eksklizif ak jiska 750 milyon dola nan finansman diskresyone Eta a.
Kounye a, plis pase 300 kominote te resevwa sétifikasyon an Fave Lojman, enkli vil
Beacon. Pwogram sa a enkli tou yon fon kapital 500 milyon dola pou konstwi jiska
15,000 nouvo kay sou pwopriyete eta a posede, enkli pwojé Beacon lan.

Enfomasyon sou Jonathan Rose Companies

Jonathan Rose Companies se youn nan prensipal pwopriyete nan peyi a ki espesyalize
nan kominote vét, abodab, ak moun ki gen revni melanje. Jonathan Rose Companies te
fonde an 1989 avek yon misyon pou kreye yon mond ki plis pwospe, sou plan
anviwonmantal ak pi jis sou plan sosyal gras a devlopman, prezevasyon, renovasyon,
ak pwopriyete kominote vét, abodab, ak revni melanje. Rose te kreye pwojé ki gen yon
vale total 4.6 milya dola nan fen ane 2024 la, ak yon potfey aktyel ki gen preske 20,000
apatman nan 14 eta ansanm ak Washington, D.C. Konpayi an se yon konpayi jesyon
envestisman, devlopman, ak jesyon aktif ki konplétman afilye nan jesyon konstriksyon,
eneji sole, finansman ipoték, ak konpayi tit, epi li gen biwo nan Nouyok, Ohio, Colorado,
ak Kalifoni. Pou plis enfomasyon, tanpri vizite www.rosecompanies.com

